
TEMERLOH 24 April - Seluruh 
rakyat perlu mengambil kira soal 
perubahan sikap sebagai urusan 
nasional dan bukannya sebagai 
isu peribadi, kata Datuk Seri Ab-
dullah Ahmad Badawi hari ini. 

Perdana Menteri berkata, pen-
dirian itu amat penting bagi me-
mastikan Malaysia mencapai 
matlamat sebagai sebuah negara 
maju selaras dengan hasrat Wa-
wasan 2020. 

"Kita tidak boleh menjadi ne-
gara yang benar-benar maju jika 
tiada perubahan sikap, minda 
dan pemikiran. Secara fizikalnya, 
nak ubah haluan sungai memang 
mudah tetapi nak ubah cara 
manusia berfikir bukan sesuatu 
yang mudah," katanya ketika 
berucap pada majlis ramah 
mesra keluarga Pertubuhan Eko-
nomi Kebajikan Ilmu Dana Aman 
(Pekida), di Felda Lakum, dekat 

sini hari ini. 
Turut hadir pada majlis itu 

ialah Timbalan Perdana Menteri, 
Datuk Seri Najib Tun Razak; 
Menteri Besar Pahang, Datuk 
Seri Adnan Yaakob; Menteri Be-
sar Perlis, Datuk Seri Shahidan 
Kassim; Menteri Sains Teknologi 
dan Inovasi, Datuk Dr. Jamalud-
din Jarjis dan Presiden Pekida, 
Datuk Dr. Mohd Fuad Ahmad. 

Abdullah menegaskan, setiap 
tindakan yang dilakukan sama 
ada oleh individu, pemimpin poli-
tik, masyarakat dan majikan per-
lu disertai dengan pemikiran po-
sitif. 

Di samping itu, katanya, me-
reka tidak harus sama sekali me-
minggirkan soal kejujuran dan 
amanah dalam melaksanakan 
tugas dan tanggungjawab ma-
sing-masing. 

"Sekiranya setiap pemimpin 

menjalankan tanggungjawab me-
ngikut kaedah dan teladan yang 
betul maka orang yang dipimpin 
akan menuju jalan yang betul," 
katanya. 

Bagaimanapun Abdullah ber-
kata, usaha yang bersungguh-
sungguh perlu dilakukan oleh se-
mua pihak bagi mengubah sikap 
manusia supaya mempunyai pe-
mikiran yang baik dalam setiap 
amalan. 

Pada majlis yang dihadiri kira-
kira 45,000 ahli Pekida dan ma-
syarakat Felda itu, Abdullah tu-
rut melancarkan Yayasan Pekida 
dan Koperasi Pekida Berhad. 

Yayasan dan koperasi itu me-
rupakan landasan pelaburan 
dan perniagaan kepada ahli-ahli 
Pekida dalam usaha meningkat-
kan martabat agama, bangsa 
dan negara melalui bidang eko-
nomi. 


